
Дикъет!

Ватан хуьн 
итимдин буржи я!

РАЙАДМИНИСТРАЦИЯДА 
СОВЕЩАНИЕ   

Ватан хуьнал 
тупламиш жен!

ТАМАМ ТУШИР МОБИЛИЗАЦИЯДИН 
КОМИССИЯДИН ЗАСЕДАНИЕ

Даш АЛИЕВ

Алай вахтунда чи уьлкведин, обществодин вилик акъвазнавай 
лап важиблу месэла, гьелбетда, Ватан хуьнинди я. Уьлкведин 
регьберри Ватандин ЧIехи дяведин йисара хьиз, чи винел яракьлу 
пехъи душман атанвайдакай лугьузва, Ватан хуьниз эверзава, та-
мам тушир мобилизация малумарнава. 6-октябрдиз мобилизация 
тешкилунин месэлайрай «Ахцегь район» МР-дин кьил Осман 
Абдулкеримован регьбервилик кваз районда мобилизациядин ко-
миссиядин оперативный нубатдин гегьенш заседание кьиле фена. 

Адан кIвалахда районда 
мобилизациядин месэ-
лайрай РД-дин Гьукумат-

дин кьилин векил, куратор Ренат 
Мегьамедова, Ахцегь, Рутул ва 
Докъузпара районрин военный 
комиссар Рафик Мегьамедо-
ва, хатасузвал хуьнин рекьяй 
райадминистрациядин кьилин 
заместитель Роберт Гьамзаева, 
райсобранидин председатель 
Абдулкерим Палчаева, РФ-дин 
МВД-дин «Ахтынский» отделдин 
начальник Эльдар Ибрагьимова, 
прокурор Тимур Мегьамедова, 
СП-рин кьилери, общественный 
тешкилатрин ва чкадин СМИ-дин 
векилри иштиракна. 

Районда тамам тушир мобили-
зациядин комиссиядин председа-
тель Осман Магьмудовича къейд 
авурвал, Ватандин ЧIехи дяведи-
лай инихъ сифте яз тухуниз маж-
бур  и жавабдар месэлада сифте 

йикъара, гьелбетда, гъалатIарни 
кимивилер хьана, абур туькIуьр 
хъувуна, пландин серенжемар 
гила лазим тирвал тамамарзава. 
Яракьлу къуватриз чи викIегь 
рухвайрин са шумуд десте рекье 
тунва ва и кIвалах давам жезва. И 
жигьетдай тафаватлу жезвай Ах-
цегьрин, Хуьруьгрин, КьакIарин, 
Ялахърин СП-рин кьилериз бар-
калла. Гьа са вахтунда гьар жуьре 
багьнайралди Калукрин, Лут-
кунрин, Хинерин, Гутумрин, 
Фиярин хуьрера мобилизациядин 

кIвалах гьелелиг зайиф я. Ватан 
хуьн итимдин эвелимжи буржи, 
чаз бубайрилай атанвай пак веси 
тирди рикIелай алудна виже къве-
дач. Итимар фронтдиз фенвай 
хизанрин къайгъу чIугун, игьтияж 
авайбуруз вири жуьредин куьме-
кар гун, армиядиз тухузвайбур 
алукIдай махсус пек-парталдалди 
таъминарун чна чи хивез къачун-
ва. И мураддалди гьар са хуьре 
махсус сиягьар туькIуьрзава, 
районэгьли агьваллу карчийрихъ 
галаз алакъаламиш жезва, талукь 
тир серенжемар кьабулзава. ИкI, 
фронтдиз итим фенвай гьар са 
хизандиз райбюджетдилай алава 
такьатрин чешмейрай вацра 10 
агъзур манат пул гудай меслят 
хьанва. Чи баркаллу карчияр – 
меценатар тир Жамал Пашаева 
четин макъамда Ватандиз куь-
мекун яз, райондай мобилизаци-
ядик квайбур патал дяведин 500 

партални бронежилет къачузва, 
Абдулселим Палчаева вичин па-
тай 1 миллион манат пул ганва. 
Дяведа иштиракзавай аскеррин 
хизанриз куьмекун патал районда 
махсус фонд тешкилдай (чи гьар 
са хуьре адан жавабдар къуллугъ-
чияр тайинарда) ният ава…   

 Роберт Гьамзаева алава хъу-
вурвал, армиядиз физвай чи га-
дайри чеб къулайдиз гьиссун, 
абур масабурулай усал тахьун 

Россиядин Игит – 
хайи хуьре

Дашдемир ШЕРИФАЛИЕВ

Шикилар – Юсиф САРКАРОВАНБУР

2022-йисан 8-октябрь. Россиядин Игит Энвер Набиев хайи 
хуьруьз – гъвечIи Ватандиз хтай и югъ чепивийрин рикIел гьа-
мишалугъ яз аламукьда. Ам къаршиламишиз  хуьруьн патав 
гвай «Сирар» майдан жемятдив ацIанва. Абурун арада хуьруьн 
ва райондин руководстводин, общественный тешкилатрин, 
СМИ-дин векилар, СП-рин кьилер, патарай хтанвай мугьманар 
аквазва. Сада-садаз лезги хциз РФ-дин Президент Владимир Пу-
тинан Указдалди игитвилин тIвар гун, дяведин къизгъин цIаярай 
акъатна, ам сагъ - саламатдиз хайи хуьруьз хтун мубаракзава… 

Къейдин, Ватандин ЧIехи 
дяведилай кьулухъ им Ахцегь 
райондай Ватан хуьнин женге-
ра къизилдин гъед, Игитвилин 
гьуьндуьр тIвар къазанмишнавай 
сифте кас я: Валентин Эмиров, 
Гьазрет Алиев ва гила Энвер 
Набиев! Муькуь патахъай, лезги 
халкьдин векилрикай ам РФ-дин 
Гьукуматдин патай женгинин 
лап виниз тир шабагь  авай пуд 
лагьай кас хьана. Сифтебур: 
Хунзах погранотряддин «Мокок» 
заставадин начальник Радим Ха-
ликьов (1970-2003), Кьасумхуь-
руьн тамун инспектор Зейнудин 
Батманов (1967-2015). Гьа са вах-
тунда Энвер Набиев Донбассда 
Украинадин нацистрихъни фаши-
стрихъ галаз тухузвай женгинин 
операцияда Россиядин Игитвилин 
тIварцIиз лайихлу хьанвай пуд ла-
гьай дагъустанви я. Сифте кьвед – 
старший лейтенант Нурмегьамед 
Гьажимегьамедовни (кьейидалай 
кьулухъ гана) генерал-майор Эсе-
дулла Абачев. Ватан патал чанар 

къурбанд ийизвайбур халкьдин 
рикIе эбеди я, абуруз рагьмет 
хьуй, Энвер Набиев Аллагьди 
хуьрай! Адакай машгьур генерал 
хьана, чна суварин къайдада къар-
шиламишдай югъ акурай, Амин!   

Ингье, агъадихъай милли пар-
талар алай зиринг атлуяр вилик 
кваз машинрин цIиргъ хкаж хьа-
на. Зуьрне-далдамдин ван акъат-
на. Машинрай жегьилрихъ галаз 
вичел дяведин тушир адетдин 
партал алай, чина милли хъвер 
авай агъайни жегьил итим, жен-
гинин гвардиядин викIегь майор 
эвичIзава. «Ассаламу алейкум, 
стхаяр» лагьана, ада са-садан гъил 
кьазва. Дяведин Игит нисини фу, 
ширинлухар авай сини гвай пи-
онерри къаршиламишзава, сада 
игитдин кIвачерив гьер тукIвазва. 
«Ватан хуьнин женгера кьетIен 
кьегьалвилерай Игитвилин тIвар 
къачуна хайи хуьруьз – гъвечIи 
ватандиз хтанвай, багърийрал 

Тамам тушир мобилиза-
циядин сергьятра аваз 
аскервилин къуллугъдиз 

чIурукIа эвернавай агьалияр патал 
кудай линия кардик кутунва. Агьа-
лийривай 8 (8722) 55-75-93 ва я 8 
(8722) 55-75-98-нумрайрин теле-
фондай зенг авуналди, аскервилин 
къуллугъдиз чIурукIа эвер ганвай-
вилин гьакъиндай хабар гуз жеда. 
Идалайни гъейри, «Ахцегь район» 
МР-дин кьилин приемныйда авай 
8 (8722) 55-75-97-нумрадин теле-
фондайни и месэладай хабар кьаз 
жеда. Кудай линияди пакаман 
сятдин 8:30 далай нянин сят-
дин 17:00 дал кьван кIвалахзава. 

11-октябрдиз райондин актив-
дин нубатдин совещание, сифте 
гаф рахуналди ва йикъан месэла-
яр раиж авуналди Ахцегь муни-
ципалитетдин кьилин везифаяр 
вахтуналди тамамарзавайди тир 
Вадим Агъасиева ачухна ва кьиле 
тухвана. Налогар кIватIунин ме-
сэладай малумат райадминистра-
циядин экономикадин отделдин 
начальник Фатима Агьмедовади 
авуна.

– Гъилевай йисан 1-октябрдин 
гьакъикъи делилрай районда 
налогар кIватIунин пландин не-
тижаяр: эменнидай 75 % ва чилин 
налогдай 86 % пулдин такьатар 
кIватIнава. Буржарикай рахайтIа, 
абур яваш-яваш вахгузватIани, 
эменни малдай – 414 агъзур 
манат, чилин налогдай - 2 мил-
лионни 227 агъзур манат ва транс-
портдин налогдай – 22 миллион 
манат пул бурж алама.

Районда тамам тушир мобили-
зациядин кIвалах давам жезвайда-
кай ва алай вахтунда уьлкведин 
Яракьлу Къуватрин жергейриз 
фенвай жегьилрин хизанар къа-
юмвилик кутунин, жемятдин 
арада ватанпересвилин тербия 
активламишунин гьакъиндай 
ихтилат райсобранидин председа-
тель Абдулкерим Палчаева авуна. 
«Армиядиз фенвай рухвайрин 
хизанрин гъил кьунин мурад-
метлебдалди чна районда мер-
гьяматлувилин фонд тешкилна. 
Къуллугъдик кваз гъилиз мажиб 
къвезвай гьар сада аниз вичин са 
йикъан пул ягъун теклифзава», – 
алава хъувуна ада.

Тамам тушир мобилизаци-
ядин месэладай РД-дин Гьуку-
матдин векил яз райондиз ракъ-
урнавай Ренат Мегьамедова СП-
рин кьилериз мобилизациядик 
акатнавай ксарин хизанриз фена, 
абурун гьал-агьвал, кими-эксик 
ахтармишна, алакьдай куьмекун 
ва чкадал гьялиз тежезвай месэ-
лайрай райондин ва республи-
кадин руководство хабардарун 
теклифна.

Совещанидал гьакI школайра 
аялрин хатасузвал таъминарунин, 
школаяр хъуьтIуьн шартIариз гьа-
зурунин, чIехи классрин аялрихъ 
галаз ватанпересвилин тербиядин 
серенжемар тешкилунин месэ-
лайризни килигна. Эхирдай ала-
тай совещанидин тапшуругъар 
кьиле тухузвай гьал ахтармишна.

Ватан хуьн 
итимдин буржи я!

патал дяведин пек-парталдалди, 
герек маса шейэралди тадаракла-
мишун, кIваликай абурун рикI 
динж хьун къе чи активвилелай 
аслу я. Хуьрерин администра-
цийрин (СП) кьилери Ватан хуьз 
армиядин жергейра авай гадайрин 
хизанриз физ, абурун гьал-агьвал, 
кеми-эксик чирун, хатур къачун, 
герек куьмек теклифун лазим я.    

РВК-дин комиссар, подпол-
ковник Рафик Мегьамедова зал-
давайбурун дикъет тамам тушир 
мобилизациядин серенжемда 
гьалтзавай бязи четинвилерал 
желбна. Ада мобилизация гьеле 
давам жезвайдакай, военнообя-
занныйриз гьихьтин дуьшуьшра 
аскервилиз эверзавачтIа, абур 
отсрочкадик акатзаватIа баянар 
гана. Алава яз, алай вахтунда 
зулун срочный, яни са йисан при-
зывдин кампанияни башламишна-
вайдакай ва абур дяведин вакъи-
айрик акат тийидайдакай лагьана. 
Ахцегь, Докъузпара ва Рутул 
районра тамам тушир мобилиза-
цидин гьакъиндай РВК-дин вилик 
эцигнавай месэла тамамвилелди 
кьиле тухудайди хиве кьуна ва и 
карда адаз чкадин администра-
цийри, къайдаяр хуьзвай органри, 
гьакI общественный тешкилатри 
уьлкведа арадал атанвай гьаларин 
гьакъиндай инсанар дуьздаказ 
гъавурдик кутуна куьмекзавайди 
къейдна. 

Чи районра мобилизациядин 
гьакъиндай РД-дин Кьилин ва 
Гьукуматдин векил-куратор Ренат 
Мегьамедова лагьайвал, «районда 
мобилизациядин месэлада чкадин 
властринни, военкоматдинни, 
къайдаяр хуьдай органрин, ругьа-
нийрин арада авай алакъалувили 
зун хушдиз тажубарна. Гьавиляй 
санлай къачурла ва маса районрив 
гекъигайла, ина еке четинвилер 

аквазвач. Кьилинди, тамам ту-
шир мобилизациядин кIвалах 
зайифар тавуна давамарна кIанда.  
Украина багьна кьуналди США-
ди, НАТО-дик квай уьлквейрин 
альянсди чахъ галаз чIехи дяве 
фад, гьеле СССР чкIуриз баш-
ламишайдалай инихъ ийизвай, 
амма эхиримжи 8 йисуз ам лап 
къати хьана. Мобилизациядин 
вахтунда, гьелбетда, вирибуруз, 
иллаки РВК-дин къуллугъчийриз 
четин я. Гьавиляй обществодин 
сагълам вири къватар садна, сада-
садаз куьмекун, инал лагьайвал, 
армиядин жергейриз фенвай чи 
кьегьалрин хизанар къаюмвилик 
кутун важиблу я. 

- Ибур зарафатдин крар туш, 
алай вахтунда уьлкведа НАТО-
дин блокдихъ галаз халисан дяве 
къвезва. Уьлкве чукIурунин, 
адан азадвални аслу туширвал 
ва девлетар къакъудунин, жемят 
къирмишунин, лукIвиле тунин 
чIулав къаст авай инсафсуз дяве. 
Ватан къурхулувилик акатнавайла 
халкьар тупламиш хьана ам хвена 
кIанда. Ихьтин вахтунда армия-
дикай кьил къакъудзавайбуруз, 
дишегьлийрин кьулухъ чуьнуьх 
жезвайбуруз (гьайиф хьи, чи 
арайра гьахьтин зайифбурни ава) 
халисан итимар лугьуз жедач. 
Ватан хуьнин карда гьарда ви-
челай алакьдай куьмекна кIанда, 
инсанар месэладин гъавурда дуьз-
даказ туна кIанда, –  алава хъувуна 
райсобранидин председатель 
Абдулкерим Палчаева.

Вичикай ихтилат физвай ме-
сэладай чпин фикирар ва Ватан 
хуьз эверунин теклифар гваз анал 
райондин общественный палата-
дин председатель Али Исмаилов, 
районда республикадин Муфти-
ятдин просвещенидин отделдин 
руководитель Узаир Шамилов ва 
маса юлдашар рахана. 

Россиядин Игит – хайи хуьре
1
кьил чIугвазвай Энвер стахадиз 
баркалла!  Хайи хуьруьн, район-
дин, Каспийск шегьердин, Дагъ-
устандин, вири лезги халкьдин 
тIвар хкажнавай вун чи дамах 
я. Чун вири ви далудихъ гала, 
герек атайтIа гъиле яракь аваз 
душмандин хура акъвазиз гьазур 
я…» –тебрикдин хуш келимаяр 
лугьузва инал Чеперин школадин 
муаллим-завуч Аликбер Уружева.

 Ингье, Энвер Набиев хуьре-
ва, кимел агъсакъалрихъ галаз 
гуьруьш жезва, абурун тебри-
карни насигьатар кьабулзава. 
Ахпа япара РФ-дин гимдин ван 

аваз Ахцегь депутатрин рай-
собранидин председатель Аб-
дулкерим Палчаевахъ галаз ада 
хуьруьн обелискдал цуьквер 
эцигзава, 1941-1945-йисара Ва-
тандин ЧIехи дяведа иштиракай 
чепивияр рикIел хуьн яз, жемят 
са декьикьада кисна акъваззава.

Ватан хвена хтанвай Игит хва 
къаршиламишунин кьилин серен-
жем хуьруьн клубда давам жезва. 
Зал мукьва йисара таххьай тегьер-
да сиве-сивди инсанрив  ацIанва, 
абуру кIвачел акъвазна гурлу 
капаралди чпин иит тебрикзава. 
Устад тамада, хуьруьн школадин 
муаллим Гуьлагьмедов Ярагь-
меда, тарихдин мана-метлебдин 
мярекат ачухунин гаф рахуналди, 
трибунадихъ Ахцегь райсобра-
нидин председатель Абдулкерим 
Палчаеваз теклифзава.

– Ахцегь район вири хилерай 
бажарагълу викIегь рухвайрал-
дини рушаралди тафаватлу я. Чаз 
абурун жергеда Ватандин ЧIехи 
дяведин кьве ва зегьметдин са 
игит авай. Гила цIийи тарихда 
Ватан хуьнин пак буржи тамама-
рунин къуллугъда душмандихъ 
галаз къати женгера кьетIен жуь-
рэтлувилин, кьегьалвилин чешне-
яр къалурунай Энвераз Россиядин 
Президентдин Указдалди Игитви-
лин тIвар гун (ам низ хьайитIани 
гузвач гьа!) чна тебрикзава. Ам 
чи райондин, вири лезги халкь-
дин кьилин винизвал, чи дамах 
я. Кьиле США аваз НАТО-дин 
вири уьлквеяр чал тепилмиш 
хьанвай, уьлкведа тамам тушир 
мобилизация малумарнавай четин 
шартIара халис итимар Ватан хуьз 
къарагънавайла чи хва хурудал 
къизилдин гъед алаз хтун иллаки 
важиблу ва лишанлу я. Ада вичин 
чешнедалди чи жегьилар, армия-
диз къвезвай гадаяр руьгьламиш-
зава. Алай вахтунда вишералди 
районэгьлийри чи уьлкведик ах-
катнавай Донбасс, Луганск, Запо-
рожье, Херсондин область цIийиз 
пайда хьанвай фашистрикайни 
террористрикай уьтквемвилелди 
азадзава. Гьабурни, Иншаллагь, 
хурудал женгинин орденарни 
медалар алаз хкведа. И йикъара 
чна Энвер Альбертович Ахцегьа 

райондин дережада лайихлудаказ 
къаршиламишда, – килимайралди 
Абдулкерим Нажмудиновича ви-
чин, Ахцегь муниципалитетдин 
кьил Осман Абдулкеримован ва 
вири районэгьлийрин патай Эн-
вераз игитвилин тIвар ва чепивий-
риз Россиядин Игит мубаракна, 
женгинин ва ислягь уьмуьрда 
даз мадни еке агалкьунар хьун 
тIалабна.

– Набиеврин тухумдай тIвар-
ван авай бажарагълу ксар – али-
мар, муаллимар, инженерар, пагь-
ливанар, карчияр пара акъатна, 
гьатта генерал Рамзес Набиевни 
(1969-2019) хьана, – трибунадихъ 
Чеперин хуьруьн администраци-

ядин кьил Багъир Забитов гала. 
– Гьавиляй Энвер стха Россиядин 
Игит яз хтана, гуя хайи халкьдин 
вилик гьахъ-гьисаб ийиз акъвазун 
дуьшуьшдин кар туш. Ам акваз чи 
рикI шадвилинни ватанпересви-
лин гьиссерив ацIузва. Алай вах-
тунда гъиле яракь аваз армиядиз 
физвайбур вири игитар я. Лазим 
атайтIа, Ватандин ЧIехи дяведа 
Гитлеран чапхунчийрин винел 
гъалибвал къазанмишай баркаллу 
бубайрин весийралди тербияла-
миш хьанвай чун садни кьулухъ 
акъваздач. Энвер чаз чешне я. 
Душмандихъ галаз къати женгина 
ам, гьелбетда, «Игит жеда» фикир 
аваз ваъ, рикIе Ватан хуьнин, жен-
гинин юлдашар къутармишунин 
къаст аваз асландиз элкъвенвай…, 
– таъсирлу рахунрилай кьулухъ 
ада Игитдиз лайихлу пишкеш 
яз гапур ва хуьре кIвал эцигун 
патал чилин участок гана. Вичин 
патай харж эцигна и мярекат теш-
килнавай жумарт карчи Сагьраб 
Шириноваз ва кIватI хьанвай вири 
хуьруьнвийризни мугьманриз 
сагърай лагьана. 

Чеперин хуьруьн школадин 
директор Зумруд Забитовади На-
биеврин баркаллу тухумдикай 
ихтилат авуналди школадин кол-
лективдин патай Энвер Набиеваз, 
Игит хва тербияламишай буба 
Альбертаз, диде Сунадиз ва мукь-
ва-кьилийриз игитвилин тIвар 
мубаракна. «Чи накьан ученикар 
къе, гьайиф хьи, дяведин цIаяра 
гьатнава. Ватан къурхулувилик 
акатнавайла вишев агакьна чепи-
ви жегьилри чи яракьлу къуватра 
къуллугъзава. Гьайиф хьи, телеф-
вилерни ава, рагьметлу Мегьамед 
Велиханован къамат чи рикIера 
гьамишалугъ амукьда. Къуй мад 
чаз чIулав хабарар таххьурай. 
Вири жегьилар гъалибвал гваз 
сагъ-саламатдиз хтана, гьа икI 
шадвилелди къаршиламишдай 
йикъар акурай!», - алава хъийизва 
школадин директорди. 

– Зи хва, чун – вири мугьманар 
икI хъсандиз къаршиламишу-
най куьн пара кьадар сагърай. 
Энверакай РФ-дин Игит хьун са 
диде-бубадин ваъ, гьелбетда, адаз 
тарс, тербия гайи муаллимрин, 

парабурун, вири Дагъустандин 
лайихлувал я ва гила гьабурун 
кьегьал хвани я. Чаз игитар мадни 
жеридахъ ва абур гъалибвал гваз 
сагъ-саламатдиз чпин хизанриз 
хквердахъ зун инанмиш я, - лу-
гьузва Энверан буба Альберт На-
биева

Гьевескар шаир Севинжи Мур-
тазалиевади вичин гафар-рикIин 
фикирар игитдиз шиирралди  
малумарзава: 

Баркалла ваз, чан хва Энвер,
Ачух хьуй ваз вири рекьер,
Вун себеб яз мад са сефер
Машгьур хьанва къе хуьр 

Чепер

РикIел хуьх на бубад ватан,
Чепез хъша, багьа мугьман!
Дидед чIални кIан хьухь 

жуван,
Вилик твах на чи Лезгистан.

Чанда ава дагъви иви,
Пеле намус авай лезги,
Чир хьуй элдиз ви лезгивал,
Дамахдайвал лезгийри вал.

Машгьур я Энвер виридаз
Уьлкве ава вакай рахаз,
Шаирарни къелемар гваз,
Шиир кхьиз гьазур я ваз.
	
Трибунадихъай Энвер Аль-

бертович тебрикунин, адаз Игит-
вилин тIвар мубаракунин хуш 
келимаяр гваз и мярекатдин теш-
килатчи, вичи хайи хуьр газ-
ламишнавай, жемятдихъ рикI 
кузвай, чин ачух, гъил ачух зурба 
ватанперес Сагьраб Ширинов, 
хуьруьн тарихда хъсан гел тун-
вай Нурагьмедов Разимегьамед, 
зегьметдин ветеранар тир Энвер 
Къурбанов, Насрулаев Мирвет 
муаллим, районда дишегьлийрин 
Советдин председатель, манидар 
Таира Мегьарамова (ада урус 
чIалал лагьай «Хотят ли русские 
войны» мани залди гурлу капарал-
ди кьабулна) ва масабур рахана.

Трибунадихъ и мярекатдин 
«тахсиркар», РФ-дин Игит Эн-
вер Набиеваз теклифун залди 
кIвачел къарагъна, гурлу капар 
ягъуналди тебрикна. Ингье ада 
вуч лагьанатIа:

– Гьуьрметлу, хуьруьнвияр, 
мугьманар. Заз ихьтин гьуьрмет 
авунай куьн пара кьадар сагъ-
рай! Намус, Ватан хуьнин бур-
жи, жуьрэтлувал, викIегьвал, 
кьегьалвал – келимаяр чаз къе 
цIийибур туш, абур вири алатай 
асиррай бубайрилай атанвайбур 
я. Школадани хизандани чун чи 
рагьметлу бубайрини чIехи бубай-
ри Ватандин ЧIехи дяведа чпин 
чанар къурбанд авуналди Ватан 
хуьнин тарсаралди тербияламиш 
хьана. Бубади гъвечIи чIавалай 
чаз, аялриз, дяведин четин йисара 
чепивийри фронтда ва адан далу 
пата – дагълух хуьре ийиз хьайи 
кьегьалвилерикай суьгьбетдай. 
Гуьгъуьнай Россиядин «Восток» 
дестедик кваз Украинадин дяведа 
хьайила (наградайрикай фикир 
къведач), жуван къуллугъдин ве-
зифаяр намуслудаказ кьиле тухуз 
алахъна. Месела, Урусатда са ни 
ятIани «ингье, дагъустанвидиз 
кичIе хьана», Дагъустанда – «лез-
ги руьгьдиз ажуз я», гьакI лезгий-
рин арада  - «чепивиди вичин хуьр 
беябурна» хьтин гафар лугьун 
рикIивай кьабулиз хьанач. Садаз-
ни чакай, лезгийрикай чIуру фи-
кирдай мумкинвал ганач. Гзафбу-
ру заз «вуна лезги халкьдин кьил 
хкажна» лугьузва. За и кардиз 
гьич садрани фикир гайиди туш. 
Анжах накь, Махачкъалада гзаф 
миллетрин векилрин арадаваз, 
абуру «Сагърай лезгияр!» лугьуз 
гьараяр авурла за кьатIана. Чун 
ислягь зегьметдани, женгинани, 

гьар са карда викIегь, вилик хьана 
кIанда. Сагърай лезгияр!

Клубдин мярекат Гьуьлагь-
медов Ярагьмеда залдавайбуруз 
РФ-дин Игит Энвер Набиев лай-
ихлудаказ къаршиламишунин 
серенжемра активныйдаказ иш-
тиракунай пара кьадар сагърай 
лагьана ва Игит къаршиламишу-
нин межлисдин кьвед лагьай пай 
мискIинда мавлиддин къайдада 
кьиле тухузвайдакай малумару-
налди, жемятдиз мискIиндиз атун 
теклифна. Ина Мегьамед пайгъ-
амбар (С.А.С) дидедиз хьанвай 
Рабиуль авваль вацра, Пайгъам-
бардин тIварунихъ, муьгьлетдиз 
хтанвай чи Игитдилай, хуьрелай, 
райондилай душмандихъ галаз дя-

ведавай вири районэгьлийрилай 
кьунвай чIехи мавлид гана. 

Кьуръандин аятар, мавлиддин 
адетдин назмаярни камаллу наси-
гьатар-гьадисар Ахцегь районда 
РД-дин Муфтиятдин векил Уьза-
ир гьажи Шамилова, Цуругърин 
хуьруьн имам Гьуьснуьдин гьажи 
Ашуралиева ва масабуру кIелна. 
Межлис адан вири иштиракчияр 
тIямлу тIуьнрал къунагъламишу-
налди давам хьана. Лугьун хьи, 
Россиядин кьисмет гьялзавай че-
тин макъамда ихьтин ватанперес-
вилин ва Аллагь рикIел гъунин, 
инсанар гунагьрикай къерехунин, 
абур диндал, имандал мягькема-
рунин мураддин  мярекатар кьиле 
тухун иллаки важиблу я. 

Штаб яратмишнава Бубадикай суьгьбет

Студентрин гуьруьш

Кьегьал стхаяр тебрикна
Оперативно-профилактическое 
мероприятие «Нелегал – 2022»

Зайнаб ДАВУДОВА

РД-дин Халкьдин Собрани-
дин къвалав тамам тушир мо-
билизациядин месэлайрай штаб 
яратмишнава. Адан председатель 
Заур Аскендеров дагъустанвийрин 
вилик эвер гун гваз экъечIна:

«Гьуьрметлу дагъустанвияр! 
Тамам тушир мобилизациядин 
серенжемар кьиле тухузвайла чпин 
ихтиярар чIурзавайвилин гьакъин-
дай агьалияр гьар жуьре идарайриз 
шикаятар гваз финин дуьшуьшар 
артух хьунихъ галаз алакъалу яз, 
за РД-дин Халкьдин Собранидин 
къвалав агьалийриз и месэлайрай 
куьмек гунин рекьяй штаб яратми-
шуниз талукь къарар кьабулнава. 
Депутатриз чпи векилвалзавай 
шегьерра ва районра хьунин, по-
весткаяр къачунвай ксариз вири 
жуьредин герек куьмекар авунин 
тапшуругъ ганва. Тамам тушир 
мобилизациядин сергьятра аваз 
РФ-дин Президентдин Указди тай-
инарнавай призывдиз талукь исте-
мишунар Дагъустан Республикада 
ян тагана кьилиз акъудна кIанда. 

Квел расалмиш жезвай къайда-

яр чIурунин гьакъиндай арзайриз 
талукь месэладай квевай РД-дин 
Халкьдин Собранидин официаль-
ный сайтдин электронный при-
ёмныдай (nsrdag@yandex.ru) ва я 
пакаман сятдин 9:00 далай нянин 
сятдин 20:00 дал кьван 8 (8722) 
67-33-25-нумрадин телефондай 
хабар кьаз жеда. Куь арзайриз 
сифте нубатда килигда ва абурай 
герек тир вири серенжемар кьабул-
да. Эгер гъалатIдиз рехъ ганватIа, 
ам дуьзар хъувуна кIанда». 

«Ахцегь район» МР-дин кьил 
О.М.Абдулкеримован тапшуругъ-
далди, муаллимдин Йикъан гьуь-
рметдай Ахцегь райондай тир 
чпи Махачкъала шегьердин вузра 
кIелзавай студентрин гуьруьш теш-
килна. РД-дин СП-дин актовый зал-
да Россиядин гимийрин яракьрин 
тIвар-ван авай конструктор, акаде-
мик Шамиль Алиева суьгьбет кьи-
ле тухвана. Залда саки 50 кас кIватI 
хьанвай. Серенжем «Ахцегь рай-
он» МР-дин образованидин управ-
ленидин начальник Халидин Эль-
дарова кьиле тухвана. Ада вичин 
яратмишунрин рекьин, илимдин 
кIвалахдин гьакъиндай суьгьбетна. 

Ахпа серенжемдал гаф Хуь-
руьгрин хуьруьн школадин дирек-
тор Мамед Агьмедоваз гана. Ада 
Ш.Алиеван ученик, торпедайрин 
яракьрин инженер-конструктор 
Мамед Гьажиевакай суьгьбетна. 
Дагъустан Республикадин руко-
водство, кьиле РФ-дин ВМФ-дин 
Главнокомандующий, флотдин 
адмирал В.Куроедов авай Кефер-
патан флотдин делегация кьве 
сеферда Ахцегь райондиз ва Хуь-
руьгрин хуьруьн школадиз атанай. 
Гуьруьшдин эхирдай Шамиль 
Алиева нетижалу суьгьбет тешки-
лунай О.Абдулкеримоваз чухсагъ-
ул лагьана.

Даш АЛИЕВ

И мукьвара Ахцегьа дяведин 
махсус операциядай рухсатдиз 
хтанвай стхаяр тир Замедин ва 
Велимет Абдуллаевар къаршила-
мишна. Абурун пуд лагьай стха 
Шихмурадани Донбасс хуьнин 
женгера иштиракзава. Районда 
«Боевое братство» тешкилатдин 
руководитель Руслан Сулейманова 
тешкилай  гуьруьшда – митингда 
зегьметдин ва дяведин вакъиайрин 
ветеранар тир Мамед Агьмедова, 
Мегьамед Ибрагьимова, Эмиржан 
ТIалибова, Эльбрус Гьарунова ва 
гзаф масабуру иштиракна. 

Тебрикдин гаф лугьуналди, 
гуьруьш Руслан Сулейманова 
ачухна ва дяведин четин шартIара 
Ватан хуьнин буржи намуслу-
вилелди кьиле тухузвай викIегь 
стхайриз «Женгинин стхавал» 
тешкилатдин ва вири районэгь-
лийрин патай сагърай лагьана. 
«Неинки дяведа гъиле яракь аваз, 

гьакI рухсатдаваз хайи ватандиз 
хтана, куьне жегьилрин арада 
кьиле тухузвай абур гъавурдик ку-
тунин, ватанпересвилин таблигъ-
атдин кIвалахни душмандихъ галаз 
женгинив барабар важиблуди я», 
- къейдна ада вичин рахунра ва ва-
тан хуьнин къуллугъда агалкьунар 
къазанмишуналди сагъ-саламатдиз 
хтун тIалабна. 

Хуьруьгрин хуьруьн школа-
дин директор, тарихдин илимрин 
кандидат Мамед Агьмедова кIватI 
хьанвайбуруз ДНР-динни ЛНР-дин 
регьберри чпин регионар Украина-
дин нацистрикай хуьн патал РФ-
дин Президент Владимир Путина-
вай куьмек тIалабунин себебрикай 
ва абур Украинадин нацистрин 
аксина дяведин махсус операция 
кьиле тухуниз мажбур хьуникай 
суьгьбетна. Эхирдай митингдин 
иштиракчийри, Ватандин ЧIехи 
дяведа телеф хьайи районэгьлияр 
рикIел хкунин лишан яз, Ахцегьа 
обелискдал цуьквер эцигна.    

Рашид МУРСАЛОВ,
РД-дин культурадин
лайихлу работник

Дагъустандин халкьдин 
образованидин отлич-
ник, муаллим-методист, 

зегьметдин ветеран, вичин ери-
бине Ялахърин хуьряй тир, яр-
гъал йисара Каспийск шегьердин 
8-нумрадин юкьван школада 
муаллимвиле кIвалахай Назиля 
Абасовна Ильясова Граждан 
дяведин ветеран Мурсалов Абас 
Мурсаловичан руш я. Ахцегьа 
«Женгинин стхавал» ветеранрин 
Вирироссиядин общественный 
тешкилатдин райондин отделе-
ние кардик квайди чир хьайила, 
ам аниз мугьман ва адан регьбер 
Руслан Сулеймановахъ галаз гуь-
руьшмиш хьана. Педагогвилин 
зегьметдин ветеран и дишегьлиди 
Р.Сулеймановал хайи бубадин 
уьмуьрдин рекьикай вичин гъиле-
ралди кхьенвай хейлин делиларни 
агакьарна. Агъадихъ чаз абур куь 
фикирдиз теклиф ийиз кIанзава. 

Ялахърин хуьруьн агьали Мур-
салов Абас Мурсалович паспорт-
дин делилрин бинедаллаз 1900-йи-
суз дидедиз хьана. ЦIуругуд йиса 
авай жаван яз ам Бакудиз фена ва 
ана Нобелан нафтIадин мяденра 
фялевал ийиз эгечIна. Ина адакай 
«Бакудин фялейрин партиядин» 
член хьана. 1917-йисалай бубади 
инкъилабдин гьерекатда ишти-
ракиз эгечIна. Бакуда ада гьакI 3 
классдин образованиени къачуна. 
1919-1921-йисара бубади Граждан 
дяведани иштиракна. 

Граждан дяведилай гуьгъуьниз 
ам вич хьтин са десте жаванарни 
галаз дяве себеб яз чкIанвай има-
ратар арадал хкун патал Махач-
къала шегьердиз рекье туна. Ина 
ам 1933-йисалди хьана. Ахпа пар-
тияди зи буба А.Мурсалов Хивда 
кардик квай тамун майишатдин 
идарадин директордин замести-
телвилин къуллугъдал ракъурна. 
Ана ада 1939-йисалди кIвалахна. 
Ватандин ЧIехи дяведин йисара 
ам Самурдин кьаскьан хуьн патал 
партизанрин дестедин начальник-
виле тайинарна. 

Зи бубадин рикI «Правда» 
ва «Известия» газетар кIелунал 
гзаф алай. 1955-йисуз партия-
ди ам чи хуьруьн «Дагъустан» 
тIвар алай гзаф кесиб колхоз-
дин председателвиле тайинарна. 
Гьелбетда, ада вичин гьакъисагъ 
алахъунралди колхоздин эконо-

микадин гьал хейлин хъсанарна. 
И чIавуз колхозди Азербайжандин 
Мугъандин чуьлдай хъуьтIуьн 
къишлахар къачуна. И йисара чи 
кIвализ гьакI гуьзлемиш тавур 
бедбахтвални атана. Са сеферда 
колхоздин правленидин нубатдин 
заседанидилай гуьгъуьниз йифен 
вахтунда кIвализ хквезвайла, 
бейхабар дагьардиз аватуникди 
бубадин кIвач хана. И чIавуз ам 
саки кьве йисуз месел алкIана. 
1960-йисалай эгечIна кIекIецар 
гваз хьайи ам активвилелди 
чIижерхъанвилелни машгъул 
жезвай. Набут хьанвайтIани, чи 
бубади вичин хизан лайихлудаказ 
хвена. Ада чирвилериз еке къимет 
гудай. Гьавиляй адан вири аялри 
кьилин образование къачуна.

Заз инал ихьтин са карни 
къейд ийиз кIанзава. 1933-йиса-
лай эгечIна 1955-йисал къведалди 
чи бубади лесхоздин директор-
вилин везифаярни тамамарна. 
Гьа са вахтунда чи кIвалин чиле 
тахтаяр авачир. Рагьметлу дидеди 
чи кIвалин чилер кьарадай асун-
дай. 1972-йисуз буба рагьметдиз 
фейидалай кьулухъ зи стха Мур-
сала кIвалерин полдиз тахтаяр 
яна. Яргъал тир 1969-йисуз зун 
школада кIвалахун патал хайи 
хуьруьз хтанай. И чIавуз ада заз: 
«Чан руш, ваз вуч аватIа чидани, 
чи уьлкве – Советрин Союз фад-
геж чкIидайди я» лагьанай. – Вуна 
акI вучиз лугьузва, я буба?, – 
хабар кьуна за адавай. – Вучиз 
лагьайтIа, алай вахтунда хейлин 
инсанар партиядин жергейриз 
уьлкведиз ва халкьдиз гьакъисагъ-
вилелди къуллугъун патал ваъ, 
анжах чпин менфят ахтармишна 

гьахьзава, – жаваб гана ада. Ахь-
тинбурун нагьакьан гьерекатри 
чи уьлкведин гележегдиз пис 
таъсирда. 

1964-йисуз хуьре школада 
кIелзавайла, зун райондин край 
чирдай музейдиз мугьман хьанай, 
– лагьанай ада. А чIавуз заз ана зи 
бубадин шикилни авайди сифте 
яз акунай. А шикилдин кIаник зи 
буба 1919-1921-йисарин Граждан 
дяведин иштиракчи ва гуьгъуь-
най 1941-1954-йисара Самурдин 
кьаскьан хуьзвай партизанрин 
дестедин начальник хьайиди 
кхьенвай. И дуьшуьшдилай кьу-
лухъ хейлин йисар арадай фейила, 
2018-йисуз зун жуван хтуларни 
галаз мад сеферда чи райондин 
музейдиз фена. Бубадин шикил 
ана ама. Анжах адан кIаникай 
ам Граждан дяведин иштиракчи 
тирди къалурнава. Гьа са вахтун-
да, вучиз ятIани, вичин вахтунда 
ам Самурдин кьаскьан хуьзвай 
партизанрин дестедин начальник 
хьайиди къейднавач. «Ахцегь 
райондин машгьур инсанар» 
тIвар алай ктабдани зи рагьметлу 
бубадин шикил ва адакай бязи 
къейдер ава. Амма адан тIварцIин 
чкадал масадан тIвар кхьенва. 
И жуьредин гъалатIар туькIуьр 
хъувунайтIа хъсан тир.

Къейдин, «Женгинин стха-
вал» ВООВ-дин райотделенидин 
председатель Р.Сулейманова На-
зиля Абасовнадиз ва адан стха 
Рагьимбегаз чухсагъул малумарна 
ва Граждан дяведин ветеран Мур-
салов Абас Мурсаловичаз талукь 
тир делилар туькIуьр хъувунин 
къайгъудик экечIдайди хиве кьуна.         

Э.Ф.ИБРАГИМОВ, 
начальник МО МВД России 
«Ахтынский», подполковник 
полиции

В целях стабилизации мигра-
ционной ситуации, повышения 
эффективности борьбы, пред-
упреждения, выявления и пресе-
чения правонарушений и престу-
плений в сфере миграционного за-
конодательства в период с 10 по 17 
октября 2022 года на территории 
Республики Дагестан проводится 

оперативно-профилактическое 
мероприятие «Нелегал – 2022».

Целью проведения данного 
мероприятия является пресече-
ние незаконного привлечения 
и использования иностранных 
работников организациями (рабо-
тодателями), перекрытие каналов 
незаконной миграции и торговли 
людьми, выявление незаконно 
пребывающих иностранных граж-
дан, обеспечение правопорядка и 
миграционной стабильности.

Bo избежание недопущения 
нарушения гражданами РФ‚ при-
влекающими к трудовой деятель-
ности иностранных работников, 
a также иностранных граждан, 
проживающих нa территории 
обслуживания c нарушением 
сроков пребывания и по недей-
ствительным документам, а также 
c неурегулированным правовым 
статусом, просим своевременно 
обратиться в миграционный пункт 
MO МВД России «Ахтынский» 

для обеспечения законного на-
хождения иностранных граждан 
на территории обслуживания и 
осуществления иностранными 
гражданами законной трудовой 
деятельности.

МО МВД России «Ахтын-
ский» напоминает жителям, что, 
осуществляя фиктивную реги-
страцию или постановку на учет 
иностранных граждан и лиц без 
гражданства, вы способствуете 
сокрытию совершения престу-
плений.

Уважаемые жители, кто рас-
полагает какой-либо информа-
цией о незаконном проживании, 
пребывании или осуществлении 
трудовой деятельности иностран-
ными гражданами или лицами без 
гражданства, просим Вас неза-
медлительно сообщить об этом в 
дежурную часть отдела полиции 
по номеру 89288024753 или в 
миграционный пункт по номеру 
8(87263) 23 0 13.

Аялдиз хурудай нек 
гунин хийирдикай

Внимание, вакансия!

Объявление!

В редакцию МБУ Ахтынской 
районной газеты «ЦIийи дуьнья» 
(Новый мир) требуется корре-
спондент.

Если вы ответственный, энер-
гичный, коммуникабельный че-
ловек с высшим образованием 
и знанием родного языка, то, 

возможно, это ваш шанс про-
явить себя и найти интересную 
творческую работу в дружном 
коллективе на благо родного края.

По всем интересующим во-
просам обращаться по телефону: 
8 988 654 59 49. 

Продается земельный уча-
сток площадью 1500 квадрат-
ных метров в районе участка 
«Кал». Отличное место для 
строительства жилого дома  и 
ведения подсобного хозяйства: 

есть вода, дорога, «зеленка», 
доступ к электричеству и при-
родному газу. Цена договорная, 
обращаться по телефону: 8-988-
654-59-49.

Ватанпересвилин 
тарс гана

ДУХТУРДИ МЕСЛЯТЗАВА

Дашдемир ШЕРИФАЛИЕВ

Дяве! Адалай къурхулу, са тахсирни квачир инсанар теле-
фзавай, каш-мекь твазвай, халкьар бедбахтвилерални мусиба-
трал гъизвай пис гаф, затI авач. Немсерин фашизмдихъ галаз 
Ватандин ЧIехи дяведа (1941-1945 йисар) 27 миллион кас ва-
тандашар къурбандна гъалибвал къазанмишай чи халкьдиз и 
кар иллаки хъсандиз чида, дяве кIандач. Амма хабарни авачиз 
вун рекьиз, уьлкведин азадвални аслу туширвал къакъудиз, 
девлетар чапхуниз кIанз душман ви кIвалин варарал атан-
вайла, жуван хизан, хайи чил – Ватан хуьниз чун мажбур я. 

Тарих тикрар жеда лугьур-
вал, 80 йис вилик хьиз, 
ингье, гилани диде-Ва-

танди чаз вич хуьниз эверзава. 
Халкь Ватан хуьниз къарагъзава. 
Россия тергна, адан девлетар 
къакъудунин, халкьар кьена, 
амайбур чпиз лукIвиле тунин 
къаст аваз США-ди Украинади-
кай багьна кьуна, РагъакIидай 
патай ульквеярни галаз Россиядал 
вегьенва. Гьакъикъатда, къе чна 
чи азадвал патал дявекар НАТО 
блокдихъ галаз женг чIугвазва. 
Сифтедай дяведин махсус се-
ренжем хьиз эгечIай ам, аквазва 
хьи, хайи Ватан хуьнин, яни От-
ечественный дяведиз элкъвезва. 
Къуватлу, фендигар душмандин 
хура акъвазун патал улкведин 
Президент В.В.Путина тамам 
тушир мобилизация малумара-
нава…

И мукьва Ахцегь райондин 
пенсионеррин Союздин пред-
седатель, райондин АНО «Воз-
рождение» фондунин президент, 
зегьметдин ветеран Мамалиев 
Къардаш Гьарунович «ЦIийи 
дуьнья» газетдин редакциядиз 
мугьман хьана, Ватан хуьникай 
ихтилат кватайла, ингье ада вуч 
лагьанатIа:

- Ватан кIеве гьатай макъамда 
ам вичин рухвайри техвейла ни 
хуьда? Телевизордай къалурза-
вай крар, цIийиз пайда хьанвай 
фашистрини нацистри Донбассда 
жемятдин ва есирда гьатзавай чи 
гадайрин кьилел гъизвай къазаяр 
акурла, валлагь, 81 йисан яшдиз-
ни килиг тавуна, хушуналди арза 
кхьена (отставкада авай капитан 
я кьван; зи чIехи кьве стха Ватан-
дин ЧIехи дяведа телеф хьана), 
душмандин хура акъвазнавай 
чи жегьилрин куьмекдиз физ 
кIанзава. Чна, дагълух атIугъай 
шартIара бубайрин пак весийрал-

ди тербияламиш жемятди, агъзур 
йисарин къене чапхунчи пара 
душманрихъ галаз къати женгера 
хайи чIал, хуьр, ватан хуьз, ватан-
пересвилин, женгчивилин ерияр 
хвена, ватанпересвал чи ивидик 
ква.  Кьиникьикай кичIе хьана 
кIандач, инсан кьиникьиз халкь-
нава. Ватан патал чан гайиди 
шагьид я. Ахмакь кьиникь хаталу 
я. Килиг садра, йиса агъзурралди 
жегьилар автоаварийра рекьизва...  
Ватан хуьз эверай вахтунда къе 
бязибуру дяведин къуллугъдикай 
кьил къакъудзава лагьана ван 
хьайила, зи чанди цIай кьазва. Къе 
маса вахт я. Уьлкведал нубатдин 
сеферда яракьлу душман атанва. 
КIеве гьатнавайла бес жуван 
диде-буба, хизан хуьдачни? Гьа 
ихьтин четин макъамда чир жез-
вайди я вуж вуж ятIа.

И мукьва хуьруьн кимел сад 
терхеба рахазвай. 

- Вуна лугьузвай гафар дуьз-
бур яни? – сабур хуьз хьанач 
завай.

- Эхь, - жаваб гана ада. 
- АкI хьайила, лагь чаз къе ихь-

тин чIавуз ви хва гьинватIа, вуна 
вучиз хъвазватIа? Масадакай, 
дуьньядин гьаларикай чиз-течиз 
рахалди вилик жува жув дуьз-
гуьндиз твах, хизандин къайгъу 
чIугу…, – феначни зи сив. 

Дяведин вахтунда  тестикь ту-
шир чIуру малуматар чукIурзавай 
провокаторарни паникёрар душ-
мандин хийирдиз кIвалахзавай 
хаинар яз кьаз цлав акъвазарза-
вай, суьргуьнзавай. Гила тамам 
тушир мобилизациядин вахтунда 
аскервилиз эверайла тефин ачух 
хаинвал я. 

Россиядин и кьил а кьил авачир 
гегьенш, баркаван чуьллер, тамар, 
девлетар, тIебиатдин гевгьер тир 
Кавказ акваз, пехилвализ, ва абур 
къакъудиз кIанз кьиле США аваз 
Европадин уьлквеяр гьамиша 
алахънавайди я. Бубайри хвена, 
абуру чазни Урусатдик квай чи 
сад тир Ватан хуьн веси авунва. И 
кар патал чи яракьлу къуватрани 
вуж хьайитIани ваъ, чпиз дяве-
дин тежриба, пешекарвал авай 
викIегь ксар герек я. Амайбуру 
лагьайтIа (мягькем далупад гала-
чир фронт жедач кьван), гьарда 
вичин зегьметдин чкадал гьакъ-
исагъ зегьмет чIугуналди Ватан 
хвена кIанда…,–  ватанпересви-
лин хъсан тарс гана чаз камаллу 
агъсакъалди.    

Мария АСКАРОВА,
Ахцегьрин ЦРБ-дин
акушер-гинеколог

Квехъ бицIек хьана! И 
вакъиади гзаф шадвилер 
ва, идахъ галаз санал, 

гзаф къайгъуярни гъида. Куь 
кIанивал, чимивал ва къайгъудар-
вал аялдиз иллаки адан уьмуьрдин 
сифте йисуз герек я. Кьилинди 
лагьайтIа, адаз хурудай нек гун 
чарасуз я. Хурудай нек гунин 
артуханвал квекай ибарат я? 
Дишегьлидин некIедихъ надир 
ерияр ава. Абурукай хейлинбур 
промышленностди акъудзавай 
аялрин къаришмайрихъ жезвач. 
Сифтени сифте им аялдин бе-
дендин клеткайрин къурулуш 
тайинарзавай белокриз талукь я. 
Дидедин некIеда аялдиз недай 
шейэрикай менфят къачуз куь-
мекзавай саки 70 фермент ава. 
ТIебии тушир къаришмайрилай 
тафаватлу яз абурук аял чIехи хьу-
низ, ам вилик финиз, нервийрин 
къурулушдиз, хуьрекдин кIвализ 
ва ратариз, гьакIни маса органриз 
таъсирзавай шейэр ква. 

Гьа икI, хурудай нек гузвай 
аялрин бедендин вири къурулу-
шар дуьздаказ кардик хьунин 
бинеяр арадал къвезва. Эхиримжи 
йисара къейднавайвал, тIебии 
тушир некIедал алай бицIекрихъ 
артухан заланвал ва я абур куьк 
жезва. Идан бинеда некIедин 
къаришмайра энергиядин асул 
чешмеда ягълуяр тахьун ава. Ди-
дедин некIедик, къаришмайрив 
гекъигайла, кьелер пуд сеферда 
тIимил ква. Имни акI лагьай чIал 
я хьи, вичин уьмуьрдин сифте вар-
цара аял тIимил кьел квай тIуьн 
кьабулуник вердиш жезва.

Дидедин некIедихъ галаз адав 
чпикай регьятдаказ менфят къачуз 
жедай ягълуяр агакьзава. Гьа са 
вахтунда абурухъ ивидин дамар-
рай холестериндин бляшкаяр 
акъуддай надир алакьун ава. Ида-
ни гележегда атеросклероздин ва 
рикIин ишемиядин азардин вилик 
пад кьадай мумкинвал гузва. Аял-

дин хуьрекдин кIвалинни ратарин 
кьетIенвилер себеб яз, адавай 
калин некIедин белокрикай ва 
къаришмайрикай тамамвилелди 
менфят къачуз жезвач. Нетижада 
аялдихъ экссудативный диатез ва 
тIуьнрин аллергиядин маса лиша-
нар пайда жезва. 

Калин некIедикай аялди анжах 
5-10 % ракьукай менфят къачузва. 
Идани бицIекдин ивида гемогло-
бин агъуз аватунал гъун мумкин 
я. Аял патал тIебии тIуьн гун – им 
гьеле физический зегьметни я. 
Гьавиляй ада къилихар арадал 
атуниз таъсирзава, къастунин 
кIевивал, зегьмет чIугунин хесет 
арадал гъизва. Идалайни гъейри, 
хурудай нек гуни дидедин ва 
бицIекдин арада авай кьетIен 
алакъаяр мягькемарзава. 

Гьа икI, дидедин нек тIебиатди 
вичи яратмишнавай надир суьрсет 
я. Адахъ бицIекдин уьмуьр ва 
сагъламвал таъминардай, ам ин-
фекциядикай хуьдай, гьар жуьре 
азаррин вилик пад кьадай (аллер-
гия, куьк хьун, шекердин диабет 
ва икI мад) алакьун ава. Дидедин 
некIедин белокрин артуханвал 
ам я хьи, бицIекди абур регьят-
даказ иливарзава ва и хийирлу 
затIарикай менфят къачузва. Ида-
лайни гъейри, дидедин некIеда 
ягълуяр цIурурзавай махсус фер-
мент – липаза ава. 

Дидедин некIедин углеводар 
асул гьисабдай некIедин шекер-
да – лактозада ава. Адахъ аялдин 
ратара хийирлу микрофлора (би-
фидобактерияр) вилик тухудай 
ва патогенный флора чIехи хьун 
акъвазардай таъсир ава. Гьа икI, 
ада аялдин беден хуьдай мум-
кинвал гузва. Кальций ва фосфор 
хурудин некIеда чпикай регьятда-
каз менфят къачуз жедай жуьреда 
ава. Абуру аялдин кIарабар чIехи 
хьун ва вилик фин таъминарзава. 
Гьавиляй дидедин нек къачузвай 
аялар тIебии тушир къаришмай-
рал чIехи ийизвайбурулай хейлин 
тIимил дуьшуьшра рахитдик 
азарлу жезва. Дидедин некIеда 

ракь, цур, цинк, кальций хьтин 
важиблу минеральный шейэр ава. 
Абур аялдин сагъламвал патал 
чарасуз я. 

Дидедин некIедин надир ерий-
рин жергеда чпи инфекциядикай 
хуьзвай махсус иммунологически 
активный шейэр ава. ТIебии ту-
шир къаришмайрилай тафаватлу 
мадни са артуханвал ам я хьи, ди-
дедин некIеда аялдин нервийрин 
психологиядин рекьяй вилик фи-
низ таъсирзавай махсус гормонар 
ава. Хурудай нек гудай вахтунда 
дидедихъ галаз бицIекдин сих 
алакъадин рази жедай гуьгьуьлар 
арадал къвезва, аял секин хьун 
таъминарзава. Къейдзавайвал, 
дидедин некIедал чIехи авунвай 
аялар мягькем психикадал тафа-
ватлу жезва. Абур инсанрихъ галаз 
ашкъидалди алакъайриз физва, 
мукьва-кьилийрални абурун рикI 
гзаф ала. 

Ингье гьавиляй вичин уьмуьр-
дин сифте ругуд вацра аялдиз ча-
расуз яз хурудай нек гана кIанда. 
Хурудай нек гун неинки хийирлу, 
гьакI къулайни я. Дидедин нек 
гьамиша михьиди, хатасузди, 
тазади, герек тир температура 
авайди я. Пакамахъ са тIимил 
артух ксайтIа, йифиз лагьайтIа, 
аял жуван месик къачуртIа жеда. 
Хурудай нек гуни хизандин бюд-
жетни кьенятзава. Аялдиз гун па-
тал къаришмаяр, мижеяр, соскаяр, 
гъвечIи шуьшеяр къачунин герек-
вал жезвач. Электроэнергияни 
ва дидедин вахтни кьенят жезва. 
Аялриз 12 варз тамам жедалди ва 
гьадалайни гзаф вахтунда нек гун 
меслятзава. Хурудай нек аялдин 
кьве йис тамам жедалди ва идалай 
гзаф яшда авайлани гун давамариз 
жеда. 

Чир хьун хъсан я
•	 Бедендик хамунин азар 

акатна, квал кваз хъуьр вегьез 
хьайитIа, ихьтин дармандикай 
хийир жеда. Дигмиш хьанвай ша-
балатар куьлуь авуна, шуьшедин 
къапунин пудай са паюниз ве-
гьена, эрекь иличда.И къаришма 
квал квай чкайривай гуьцIда ва 
вич-вичиз кьурадалди тада. И кар 
гьафтеда 2-3 сеферда авун меслят 
къалурзава.

•	 Гъил-кIвач уьтуьди ва я 
маса шейэри канваз хьайит1а, 
50 грамм спиртдиз регъвенвай 
са таблетка аспирин вегьена 
хкуьрда, ахпа адай жуна кье-
жирна са вад-цIуд декьикьада 
канвай чкадал эцигда. Ада тIал 
секинарда ва пих акъатиз тадач.


